
A minɛna katabi den na Umaru Ala diɲɛna a ma a ko: kira ko nɛɛma ni kisi b'a
ye: <>.

Mìsiriweele ye mɔgɔw lasɔmili de ye seli waati donni na, wa seliweele kumadenw
bɛ  limaniya  dusukunnasiri  faraɲɔgɔnkan.  Nìn  hadisa  n  na,  kira  ye  kumaden
dàgalen lakalen seliweele mɛnen kɔfɛ: o ye mɛbaga k'a seliweelela ta ɲɔgɔn fɔ, ni
seliweelela ko "Ala ka bon" mɛbaga b'a fɔ: "Ala ka bon", o cogo la; fo n'a kɛra ni
seliweelela ko "aw ye nà seli ma", "aw ye na kisi ma", lamɛnnibaga b'a fɔ: " fɛɛrɛ ni
fànga tɛ mɔgɔsi ye fo Ala". Kira y'a bange nɛɛma ni kisi b'a ye k'a fɔ ni mɔgɔ min ye
seliweelela ka kuma lasegin a dusukun kalasilen o bɛ don alijana la. seliweele
kumadenw kɔrɔ ye: "Ala ka bon": o kɔrɔ sé ni bonya b'a ye sanuya màsà wa a ka
bon ni fɛn bɛɛ ye. "n bɛ seereya ko tìgi foyi tɛ yen fo Ala": o kɔrɔ bàto má tɛ yen
tuɲa na fo Ala. n bɛ seereya ko Mamadu y'a ka ciden ye " o kɔrɔ n b'a sàbati k'a
seereya ni n nɛn ni n dusukun ye, k'a fɔ Mamadu ye Ala ka ciden ye, Ala y'a ci
fànga ni bonya tìgi, a kumakan bàtoli bɛ diyagoya. " aw ye nà seli ma", o kɔrɔ aw
y'a teliya ka nà seli ma, mɛbaga ka kumakan : "fɛɛrɛ ni fànga tɛ mɔgɔsi ye fo Ala",
o kɔrɔ ko fɛrɛ tɛ mɔgɔsi ye ka bàto bàlikow waleya, wali fànga k'a waleya ani sé fɛn
dɔ kan fo n'a kɛra Ala ka bɛnsenma ye. " aw ye na kisi ma", o kɔrɔ kisi sɔrɔ sababu
ma, o ye niyɔrɔ sɔrɔ de ye alijana la ani kisi ka bɔ tasuma ma.

